
PER ZHVILLIMIN RAJONAL DHE KOHEZIONIN

Né mbéshtetje té neneve 78 dhe 83, pika 1, té¢ Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITAT E PERGJITHSHME

Neni 1
Obsjekti i ligjit

Ky ligj ka pér objekt pércaktimin e parimeve bazé té pérgjegjésive dhe té rregullave pér
zhvillimin rajonal dhe kohezionin né Republikén e Shqipérisé.

Neni 2
Qéllimi i ligjit

Ky ligj ka pér géllim:

a) té pércaktojé instrumentet e posagme dhe kuadrin institucional e financiar pér zhvillimin
rajonal dhe kohezionin né Republikén e Shqipérisé;

b) té pércaktojé kuadrin strategjik dhe institucional té hartimit té politikave afatgjata
zhvillimore rajonale né zbatim té politikave kombétare, duke siguruar nxitjen e zhvillimit té
balancuar ekonomik, shoqgéror e kulturor rajonal;

¢) t€ sigurojé qé autoritetet politikébérése té bashkérendojné veprimtarité e tyre planifikuese
pér té nxitur planifikimin e harmonizuar e t€ integruar té rajoneve;

G) té sigurojé harmonizimin e strategjive sektoriale né njé politiké té pérbashkét zhvillimore
rajonale, duke e mbéshtetur até edhe me buxhetin pérkatés.

Neni 3
Pérkufizime

Né kuptim té kétij ligji, me termat e méposhtém nénkuptojmeé:

1. “Autoritet menaxhues” éshté autoriteti 1 ngarkuar me ligj pér zbatimin e programit
operacional pér zhvillimin rajonal dhe kohezionin.

2. “Dokumentet e programimit” jané dokumente shumévjecare zbatimi, té mbéshtetura me
buxhetin pérkatés, t€ hartuara né nivel kombétar dhe té miratuara nga Késhilli i Ministrave.

3. “Instrumentet” jané instrumente politike qé lidhen me vendimmarrjen dhe instrumente
financiare, té cilat mbéshtesin financiarisht té parat.

4. “Kohezion” éshté ndérveprimi dhe pérafrimi i nivelit ekonomik, social, kulturor e mjedisor
mes dhe brenda rajoneve té ndryshme té zhvillimit, eliminimi i pabarazimeve ndérmjet tyre.

5. “Zhvillimi rajonal dhe kohezioni” éshté procesi qé inkurajon rajonet mé pak té zhvilluara
pér t€ pérmirésuar gjendjen e tyre ekonomike, sociale, kulturore dhe mjedisore, népérmjet
shfrytézimit t€ potencialeve té rajoneve pér sa i pérket kapitalit fizik dhe atij human.



0. “Politika kombétare pér zhvillimin rajonal dhe kohezionin”, né vijim politika rajonale, éshté
dokumenti qé pércakton kuadrin referues té detyrueshém pér té gjitha dokumentet e planifikimit
té zhvillimit rajonal dhe kohezionit, si dhe pér instrumentet pérkatése té financimit.

7. “Rajoni zhvillimor” éshté njé territor ndérmjet nivelit kombétar dhe vendor, i cili dallohet
nga njé térési karakteristikash gjeografike, socio-ekonomike, historike, kulturore, mjedisore,
institucionale dhe politike, ¢ e identifikojné até edhe fizikisht.

8. “Territori” éshté ¢do vend apo hapésiré gjeografike, sociale dhe ekonomike brenda kufijve
kombétaré té Republikés sé Shqipérisé.

9. “Pérfituesit” jané subjekte qé pérfitojné mbéshtetje dhe grante né kuadér té masave
dhe/ose thitfjeve g€ organizohen né pérputhje me pércaktimet e programit operacional.

10. “Organi 1 ndérmjetém” éshté ¢do organ publik qé ngarkohet té kryejé funksione té
deleguara nga autoriteti menaxhues pér zbatimin e programit operacional té miratuar sipas kétij
ligji.

11. “Marréveshja e delegimit” éshté marréveshja e lidhur ndérmjet autoritetit menaxhues dhe
njé organi té€ ndérmjetém, sipas kétij ligji.

12. “Ndérhyrje e integruar né territor (NIT)” éshté njé prej instrumenteve t€ programit
operacional, e cila synon njé gasje qé¢ mundéson integrimin e objektivave t€ ndryshém té
programit operacional né njé territor t€ caktuar me karakteristika specifike dhe qé éshté i
ndryshém nga rajoni zhvillimor.

KREU II
ZHVILLIMI RAJONAL DHE KOHEZIONI

Neni 4
Rajonet e zhvillimit

1. Territori 1 Republikés sé Shqipérisé ndahet né katér rajone zhvillimi.

2. Rajonet e zhvillimit jané territoret pér té cilat hartohet, zbatohet dhe vlerésohet politika
kombétare pér zhvillimin dhe kohezionin rajonal. Rajonet e zhvillimit nuk jané njési
administrative né kuptim t€ legjislacionit né fuqi pér vetéqeverisjen vendore.

3. Rajonet e zhvillimit pércaktohen si njési territoriale, qé pérfshijné disa njési té vetéqeverisjes
vendore duke konsideruar:

a) vendndodhjen dhe pozicionin gjeografik té tyre;

b) karakteristikat e zhvillimit socio-ekonomik;

¢) numrin e popullsisé;

¢) perspektivén e zhvillimit ekonomik.

4. Rajonet e zhvillimit dhe kufijté e tyre pércaktohen me vendim té Késhillit té€ Ministrave,
duke konsideruar elementet e pércaktuara né pikén 3 té kétij neni.

Neni 5
Synimet kryesore té zhvillimit rajonal

Synimet e zhvillimit rajonal, sipas pércaktimit té kétij ligji, jané:

a) zhvillimi i géndrueshém, i ekuilibruar shogéror dhe ekonomik, si dhe kohezioni territorial
né territorin e Republikés sé Shqipérisé;

b) reduktimi i pabarazive ndérmjet dhe brenda rajoneve t€ zhvillimit dhe pérmirésimi i cilésisé
s€ jetés pér t€ gjithé qytetarét;

¢) rritja e konkurrueshmérisé sé rajoneve té zhvillimit pérmes forcimit té kapaciteteve té tyre
inovative, pérdorimit maksimal dhe vlerésimit té burimeve natyrore, burimeve njerézore dhe
vecorive ekonomike;

¢) ruajtja dhe forcimi i identitetit specifik té rajonit té zhvillimit;



d) mbéshtetja e bashképunimit ndérvendor, ndérrajonal dhe ndérkufitar té njésive té
vetéqgeverisjes vendore pér zhvillimin social dhe ekonomik té rajoneve té zhvillimit.

Neni 6
Parimet pér zhvillimin rajonal

Zhvillimi rajonal né Republikén e Shqipérisé zbatohet né pérputhje me parimet e méposhtme:

a) parimi i partneritetit pér politikén rajonale. Ky parim nénkupton pjesémarrjen,
bashkévendimmarrjen dhe bashképérgjegjésiné e enteve publike dhe jopublike, qé
bashképunojné pér té pércaktuar prioritetet e politikés rajonale dhe kontribuojné né zbatimin e
politikés, né arritjen e objektivave specifiké, si dhe né monitorimin e vlerésimin e saj;

b) parimi i subsidiaritetit. Ky parim nénkupton delegimin e proceseve té planifikimit dhe
zbatimit t€ politikés rajonale né nivelin geverisés dhe/ose administrativ mé t€ ulét t&¢ mundshém,
qé njékohésisht garanton eficencén mé té larté pér procesin respektiv;

¢) parimi 1 géndrueshmérisé. Ky parim nénkupton angazhimin e ploté té politikés rajonale pér
realizimin e objektivave pér zhvillimin e géndrueshém né Republikén e Shqipérisé;

¢) parimi i planifikimit. Planifikimi i zhvillimit rajonal duhet té béhet népérmjet dokumenteve
pér planifikimin e zhvillimit, si kusht paraprak pér pérgatitjen e ndérhyrjeve dhe shpérndarjen e
fondeve pér zhvillimin rajonal;

d) parimi i programimit. Ky parim nénkupton se géndrueshméria e objektivave dhe
planifikimi financiar i politikés rajonale do té sigurohet né bazé t€ njé sistemi programimi
shumévjecar dhe né té gjitha nivelet;

dh) parimi i transparencés. Ky parim nénkupton qé proceset e planifikimit té zhvillimit rajonal
dhe ato té vendimmarrjes pér pérdorimin e burimeve do té jené publike. Komuniteti do té
informohet pér disponueshmériné e burimeve dhe rezultatet e arritura;

e) parimi i pérqendrimit. Ky parim nénkupton se shpérndarja e fondeve dhe pérdorimi i
burimeve té tjera financiare publike né territor do té béhet né pérputhje me objektivat dhe
prioritetet qé pércakton politika rajonale, me géllim zhvillimin e géndrueshém e té ekuilibruar
shogéror dhe ekonomik, si dhe kohezionin territorial;

€) parimi i bashkérendimit. Ky parim nénkupton harmonizimin e politikés rajonale me
politikat e tjera publike, té cilat kané ndikim né rajon, si dhe pérfshirjen aktive né proceset e
hartimit e t€ zbatimit t€ késaj politike té t€ gjithé pjesémarrésve né aktivitetet zhvillimore,
vecanérisht té€ autoriteteve vendore.

Nenit 7
Subjektet pérgjegjése né zhvillimin rajonal

1. Bazuar né parimin e partneritetit dhe té pérgjegjésive qé pércakton ky ligj, subjektet
pérgjegjése né zbatimin e politikés pér zhvillimin rajonal jané si mé poshté:

a) organet e geverisjes né nivel gqendror;

b) organet e vetéqeverisjes vendore;

¢) shoggéria civile;

¢) sektori privat;

d) institucionet e arsimit té larté dhe institucionet kérkimore-shkencore.

2. Subjektet pérgjegjése, t€ pérmendura né pikén 1 té kétij neni, pérfshihen né proceset e
koordinimit, t€ konsultimit, té¢ negocimit dhe té bashképunimit, né ményré qé t€¢ mundésohet
dakordésia e tyre pér drejtimet strategjike t€ zhvillimit, duke siguruar transparencé,
pérgjegjshméri dhe pérfshirje té aktoréve né arritjen e objektivave té politikés rajonale.

Neni 8
Politika e zhvillimit rajonal dhe e kohezionit



1. Politika e zhvillimit rajonal dhe kohezionit pércakton drejtimet pér njé zhvillim té
géndrueshém socio-ekonomik né té gjitha pjesét e territorit t€ Republikés sé Shqipérisé pér té
pérmirésuar cilésiné e jetés s€ qytetaréve shqiptaré.

2. Politika e zhvillimit rajonal dhe kohezionit hartohet nga Komiteti Kombétar pér Zhvillimin
Rajonal dhe Kohezionin dhe miratohet me vendim té Késhillit t¢ Ministrave, me propozim té
zévendéskryeministrit.

KREU III
DOKUMENTET E PLANIFIKIMIT DHE TE. PROGRAMIMIT PER ZHVILLIMIN
RAJONAL

Neni 9
Baza e t&€ dhénave pér zhvillimin rajonal

1. Né funksion té zbatimit té politikés pér zhvillimin rajonal dhe kohezionin, autoriteti
menaxhues ngre njé bazé t€ dhénash rajonale né nivelin kombétar, té cilat kané karakter socio-
ckonomik dhe territorial. Baza e té dhénave, ndérmjet t€ tjerave, pérfshin edhe regjistrin e
zhvillimit rajonal, qé pérmban té gjitha masat dhe stimujt pér zhvillimin rajonal, né pérputhje me
kété ligj dhe aktet nénligjore né zbatim té tij. Hartimi, pérditésimi dhe mirémbajtja e bazés sé té
dhénave béhet né pérputhje me legjislacionin né fugqi.

2. Pér té ngritur dhe mbajtur bazén e té dhénave, autoriteti menaxhues ka té drejté té pérdoré
edhe baza té tjera té€ dhénash, té cilat mbahen nga ente shtetérore té autorizuara, institucione,
agjenci publike, koncesionaré dhe autoritete té tjera té autorizuara. Administruesit e kétyre
bazave té té¢ dhénave, té hartave dhe fotove ortodixhitale jané té detyruar té véné né dispozicion,
pa pagesé, ¢do informacion ¢ i shérben krijimit té bazés sé t€ dhénave nga autoriteti pérkatés.

3. Kushtet dhe procedurat e ngritjes sé bazés sé té dhénave, autoritetet pérgjegjése qé do té
pérfshihen dhe do té bashképunojné né procesin e ngritjes sé bazés sé t€ dhénave dhe kategorité
e t€ dhénave qé duhet té pérfshihen pércaktohen me vendim té Késhillit t&¢ Ministrave. Baza e té
dhénave, qé do té krijohet né pérputhje me pércaktimin e béré né kété ligj, financohet nga
buxheti i shtetit dhe/ose burime té tjera financimi nga donatoré té ndryshém.

4. Baza e té dhénave té zhvillimit rajonal siguron akses pérdorimi falas nga té gjithé aktorét
pérgjegjés pér zhvillimin rajonal, institucionet publike e private dhe publiku i gjeré.

Neni 10
Dokumentet pér planifikimin dhe programimin e zhvillimit rajonal

Politika rajonale zbatohet népérmjet dokumenteve té méposhtme t€ planifikimit dhe té
zhvillimit, t€ koordinuara ndérmjet njésive t€ qeverisjes gendrore dhe njésive té vetéqeverisjes
vendore:

a) Plani Kombétar pér Zhvillimin Rajonal dhe Kohezionin;

b) planet rajonale té zhvillimit rajonal dhe kohezionit;

¢) programi operacional pér zhvillimin rajonal dhe kohezionin.

Neni 11
Plani Kombétar pér Zhvillimin Rajonal dhe Kohezionin

1. Plani Kombétar pér Zhvillimin Rajonal dhe Kohezionin éshté dokumenti kombétar qé
orienton zbatimin e politikés pér zhvillimin rajonal dhe investimet pérkatése népérmjet vendosjes
s¢ objektivave dhe parimeve t€ pérbashkéta né nivel kombétar.



2. Plani Kombétar pér Zhvillimin Rajonal dhe Kohezionin pércakton drejtimet strategjike té
zbatimit t€ politikés sé zhvillimit rajonal dhe kohezionit né nivel kombétar dhe rajonal, prioritetet
e zhvillimit té lidhur me té dhe qé ndikojné né pérmbushjen e objektivave té politikés rajonale.

3. Plani Kombétar pér Zhvillimin Rajonal dhe Kohezionin éshté mijeti i planifikimit té
drejtimeve prioritare t€ zhvillimit rajonal, té zbatimit, t€ monitorimit dhe té vlerésimit té
produkteve/projekteve afatshkurtra dhe afatmesme, si dhe financimin, né ményré qé té krijojé
zona zhvillimi sociale, ekonomike dhe territoriale, duke u bazuar né politikén kombétare té
zhvillimit rajonal.

4. Plani Kombétar pér Zhvillim Rajonal dhe Kohezionin pérmban vizionin, parimet,
objektivat strategjike, prioritetet dhe drejtimet e zhvillimit rajonal, fushat tematike dhe
potencialet rajonale, ndikimin hapésinor té€ synuar té€ politikés rajonale, sistemin e zbatimit pér
programet e zhvillimit rajonal, mekanizmin financiar e instrumentet dhe sistemin e tij té
monitorimit e té vlerésimit.

5. Plani Kombétar pér Zhvillim Rajonal dhe Kohezionin hartohet bazuar edhe né pérputhje
me dokumentet e tjera politike né nivel kombétar e lokal.

6. Dokumentet kryesore, qé shérbejné si bazé pér pérgatitien e Planit Kombétar pér
Zhvillimin Rajonal dhe Kohezionin, jané si mé poshté:

a) Strategjia Kombétare pér Zhvillim dhe Integrim;

b) Plani i Pérgjithshém Kombétar i Territorit;

¢) planet e pérgjithshme vendore;

¢) planet rajonale té zhvillimit rajonal.

7. Plani Kombétar pér Zhvillimin Rajonal dhe Kohezionin hartohet pér njé periudhé zbatimi
7-vieGare nga Komiteti Kombétar pér Zhvillimin Rajonal dhe miratohet me vendim té Késhillit
t€ Ministrave, me propozim té zévendéskryeministrit.

8. Procedurat pér hartimin e Planit Kombétar pér Zhvillimin Rajonal dhe Kohezionin
miratohen me vendim té€ Késhillit t&¢ Ministrave.

Neni 12
Planet rajonale té zhvillimit rajonal

1. Planet rajonale t€ zhvillimit rajonal jané dokumente strategjike rajonale, qé kané pér géllim
té pércaktojné drejtimet e zhvillimit t€ rajoneve zhvillimore, né ményré qé té garantohet zhvillimi
rajonal dhe kohezioni, sipas vizionit té pércaktuar nga Plani Kombétar pér Zhvillimin Rajonal
dhe Kohezionin.

2. Planet rajonale té zhvillimit rajonal hartohen dhe zbatohen pér ¢do rajon zhvillimi né
pérputhje dhe né koordinim me dokumentet e planifikimit né nivel kombétar e vendor.

3. Planet rajonale té zhvillimit rajonal duhet té pérmbajné té paktén njé analizé té detajuar
socio-ekonomike dhe territoriale té€ rajonit, njé strategji dhe prioritetet pér zhvillimin e rajonit,
ndérhyrjet dhe masat e mundshme pér zbatimin e strategjisé né rajon.

4. Planet rajonale t€ zhvillimit rajonal hartohen pér njé periudhé zbatimi 7-vjeGare nga bordet
rajonale té monitorimit dhe miratohen me vendim té Késhillit t¢ Ministrave, me propozim té
zévendéskryeministrit.

5. Procedurat pér hartimin e planeve rajonale té zhvillimit rajonal miratohen me vendim té
Késhillit té¢ Ministrave.

Neni 13
Programi operacional pér zhvillimin rajonal dhe kohezionin

1. Programi operacional pér zhvillimin rajonal dhe kohezionin éshté dokumenti i
programimit té zhvillimit né nivel kombétar, qé pércakton specifikimet pér zbatimin e politikés
rajonale.



2. Programi operacional éshté instrumenti 1 planifikimit dhe i programimit té prioriteteve e
drejtimeve té zhvillimit rajonal dhe pérfshin instrumentet financiare dhe mjetet e financimit,
zbatimin dhe monitorimin, né ményré qé té sigurojé zhvillimin social, ekonomik dhe territorial té
rajoneve té zhvillimit, bazuar né Planin Kombétar pér Zhvillimin Rajonal dhe Kohezionin.

3. Programi operacional duhet té jeté i koordinuar dhe né pérputhje me dokumentet e tjera té
planifikimit, té pércaktuara né pikén 6 té nenit 11 té kétij ligji.

4. Programi operacional pérmban té paktén ¢éshtjet si mé poshté:

a) strategjiné dhe objektivat e investimeve;

b) pérshkrimin e drejtimeve prioritare;

¢) pérshkrimin e shembujve e t€ llojeve té veprimeve ¢ mund t€ mbéshteten dhe kontributin
e tyre né objektivat e programit, duke pérfshiré, kur éshté e pérshtatshme, identifikimin e
grupeve kryesore té synuara, territoret specifike té€ synuara dhe llojet e pérfituesve;

¢) treguesit e produkteve (output) dhe té rezultateve sipas drejtimeve prioritare;

d) koherencén me politikat kombétare (dhe politikat e komunitetit);

dh) planin e financimit;

e) marréveshjet pér zbatimin:

1. autoritetet dhe entet pérgjegjése pér zbatimin;

ii. sistemet e menaxhimit, menaxhimi financiar dhe sistemi i kontrollit;

iii. sistemi i monitorimit dhe i vlerésimit.

€) ¢éshtjet horizontale:

1. zhvillimi i géndrueshém;

ii. mundésité e barabarta dhe mosdiskriminimi.

5. Programi operacional pér zhvillimin rajonal dhe kohezionin mund té parashikojé edhe
ndérhyrje té integruara né territor, bazuar né nevojat specifike té kétij territori, qé éshté i
ndryshém nga rajoni zhvillimor. Shtrirja gjeografike e ndérhyrjeve do té pércaktohet sipas
nevojave specifike, qé identifikohen né programin operacional.

0. Zbatimi 1 programit operacional dhe arritja e objektivave dhe e treguesve té€ pércaktuar aty
do té rishikohen njé heré né vit, né pérputhje me parashikimet e pikés 3 té nenit 23 té kétij ligji.

7. Programi operacional pér zhvillimin rajonal dhe kohezionin hartohet pér njé periudhé
zbatimi 7-vijeGare nga Komiteti Kombétar pér Zhvillimin Rajonal dhe Kohezionin dhe miratohet
me vendim té Késhillit t&¢ Ministrave, me propozim té zévendéskryeministrit.

8. Procedurat pér hartimin e programit operacional pér zhvillimin rajonal miratohen me
vendim té Késhillit t&¢ Ministrave.

Neni 14
Pérputhshméria e dokumenteve té planifikimit dhe té programimit

Politika rajonale zbatohet né pérputhje me dokumentet e planifikimit, té hartuara dhe té
koordinuara ndérmjet njésive té€ geverisjes gendrore dhe njésive t€ vetéqeverisjes vendore si mé
poshté:

a) Strategjia Kombétare pér Zhvillim dhe Integrim (SKZHI);

b) Plani 1 Pérgjithshém Kombétar i Territorit;

c) Politika Kombétare pér Zhvillimin Rajonal;

¢) Plani Kombétar pér Zhvillimin Rajonal dhe Kohezionin;

d) strategjité kombétare sektoriale dhe planet kombétare sektoriale;

dh) planet rajonale pér zhvillimin rajonal;

e) planet e pérgjithshme vendore.

Neni 15
Financimi i zhvillimit rajonal



1. Fondi pér zhvillimin rajonal éshté mekanizimi pér financimin e programit operacional dhe
krijohet kryesisht nga kontributi i buxhetit té shtetit. Fondi mund té pérfshijé ¢do burim tjetér
financiar nga sektori publik dhe privat né nivel lokal, rajonal, kombétar dhe ndérkombétar, duke
pérfshiré programet e asistencés s¢ donatoréve té ndryshém.

2. Fondi pér zhvillimin rajonal financon programet dhe projektet pér zhvillimin rajonal té
pérfshira né dokumentin e programit operacional pér zhvillimin rajonal dhe kohezionin. Fondi
pérfshin shumat e alokuara ¢do vit nga buxheti i shtetit, si njé z€ i vecanté buxhetor, si dhe
shumat e siguruara nga burime té tjera, né funksion té zbatimit té politikés sé zhvillimit rajonal
dhe kohezionit.

3. Fondi alokohet né funksion té zbatimit t€ programit operacional, né pérputhje me
parashikimet e buxhetit vjetor dhe programit buxhetor afatmesém, dhe menaxhohet nga
autoriteti menaxhues, me miratimin paraprak t€ Komitetit Kombétar té Zhvillimit Rajonal.

4. Fondi pér zhvillimin rajonal pérdoret pér géllimet dhe aktivitetet e méposhtme:

a) zbatimi i projekteve té zhvillimit rajonal, té cilat konsiderohen t€ njé réndésie kombétare,
rajonale apo vendore, né territorin e Republikés sé Shqipérisé;

b) pérmirésimi i sektoréve té industrisé, niveli 1 teknologjisé, qasja né teknologji té reja,
promovimi i kérkimit dhe zhvillimit;

) pérmirésimi i konkurrencés rajonale;

G) zhvillimi i qyteteve dhe i fshatrave;

d) pérmirésimi i mbrojtjes sé mjedisit;

dh) zhvillimi i turizmit dhe i zonave té mbrojtura mjedisore;

e) zhvillimi 1 zonave té pazhvilluara;

¢) zhvillimi i shoqérive, qé ushtrojné aktivitet ekonomik, dhe pérmirésimi i kushteve pér
promovimin e punésimit;

f) pérmirésimi dhe zhvillimi i burimeve njerézore;

@) pérmirésimi 1 infrastrukturés né nivel kombétar, rajonal dhe lokal;

gj) pérmirésimi i bashképunimit ndérvendor, ndérrajonal, ndérkombétar dhe ndérkufitar pér
¢éshtjet me interes té pérbashkét;

h) pérmirésimi i té gjitha aftésive zhvillimore né nivel rajonal dhe lokal;

1) menaxhimi dhe administrimi i zbatimit t€ programit operacional pér zhvillimin rajonal;

j) pérmirésimi i mbrojtjes sé trashégimisé kulturore;

k) zhvillimi social, kulturor, artistik dhe i industrisé krijuese;

1) géllime té tjera né pérputhje me kété ligj.

5. Pérfitues té aktiviteteve té€ pércaktuara né pikén 4 té kétij neni jané subjektet si mé poshté:

a) njésité e vetéqeverisjes vendore;

b) subjektet ekonomike né nivel rajonal dhe lokal;

¢) institucionet dhe organizatat né nivel kombétar, rajonal e lokal,

¢) institucionet e arsimit t€ lart€ dhe institucionet kérkimore-shkencore;

d) shoqatat;

dh) shoggérité tregtare.

0. Pérfituesit potencialé té kétyre aktiviteteve pércaktohen nga programi operacional, bazuar
né drejtimet prioritare dhe masat e parashikuara né té. Kur éshté rasti, programi operacional
njoftohet pér té marré autorizimin e Komisionit té€ Ndihmés Shtetérore.

7. Kushtet dhe procedurat e detajuara pér pérdorimin e burimeve financiare té fondit pér
zhvillimin rajonal pércaktohen me vendim té Késhillit t¢ Ministrave.

8. Pérdorimi dhe zbatimi i fondit pér zhvillimin rajonal, qé financon programin operacional,
béhet né pérputhje me legjislacionin né fugi qé rregullon kontrollin dhe menaxhimin financiar.



Neni 16
Bashkéfinancimi dhe bashkimi i fondeve

1. Programi operacional, masat dhe projektet mund té bashkéfinancohen nga burime té
ndryshme financimi, me kontribut né para ose né natyré, duke béré pérqendrimin e fondeve e té
kontributeve.

2. Rastet e bashkéfinancimit, vlerat dhe rregullat e detajuara pér bashkéfinancimin e
masave/projekteve t€ pérzgjedhura pércaktohen né programin operacional.

3. Fondet e pérgendruara nén programin operacional mund té ekzekutohen nga njé autoritet
kontraktues 1 vetém, duke béré bashkimin e fondeve ose nga disa autoritete kontraktuese, né
ményré té veganté nga njéri-tjetri, sipas marréveshjes sé bashkéfinancimit dhe/ose financimit.

KREU IV
ORGANIZIMI INSTITUCIONAL

Neni 17
Komiteti Kombétar pér Zhvillimin Rajonal dhe Kohezionin

1. Komiteti Kombétar pér Zhvillimin Rajonal dhe Kohezionin krijohet nga Késhilli i
Ministrave dhe éshté organi pérgjegjés pér zhvillimin, hartimin dhe zbatimin e politikés sé
zhvillimit rajonal, si dhe pér koordinimin e zbatimit t€ masave pér zhvillimin rajonal.

2. Komiteti Kombétar pér Zhvillimin Rajonal éshté autoriteti programues dhe monitorues,
pérgjegjés pér miratimin, monitorimin dhe vlerésimin e programit operacional, si¢ pércaktohet né
nenin 23 té kétij ligji.

3. Komiteti Kombétar i Zhvillimit Rajonal ushtron kéto kompetenca:

a) harton dhe miraton paraprakisht politikén e zhvillimit rajonal dhe té kohezionit;

b) harton dhe miraton paraprakisht programin operacional pér zhvillimin rajonal dhe
ndryshimet e tij t¢ mépasshme;

¢) miraton metodologjiné dhe kriteret qé do té pérdoren né pérzgjedhjen e projekteve té
zhvillimit, si dhe projekteve specifike me réndési rajonale, té pércaktuara si projekte prioritare
zhvillimi, qé do té financohen né kuadér té programit operacional;

¢) miraton raportet vijetore dhe pérfundimtare té zbatimit dhe vleréson programin operacional
sipas rastit;

d) i ngarkon detyra autoritetit menaxhues sipas rastit;

dh) harton dhe miraton paraprakisht Planin Kombétar pér Zhvillimin Rajonal;

e) miraton paraprakisht planet pérkatése té zhvillimit rajonal.

4. Komiteti Kombétar pér Zhvillimin Rajonal dhe Kohezionin éshté njé organ
ndérinstitucional dhe drejtohet nga zévendéskryeministri. Pérbérja, organizimi, veprimtaria dhe
rregullat e funksionimit té¢ Komitetit Kombétar pér Zhvillimin Rajonal pércaktohen me vendim
té Késhillit t&¢ Ministrave.

5. Fondi Shqiptar i Zhvillimit siguron mbéshtetje teknike dhe kryen rolin e sekretariatit té
Komitetit Kombétar pér Zhvillimin Rajonal dhe Kohezionin pér hartimin e dokumenteve té
parashikuara né pikén 3 té kétij neni, si dhe pér té gjitha ¢éshtjet lidhur me zhvillimin rajonal dhe
kohezionin.

Neni 18
Bordet e monitorimit té zhvillimit rajonal

1. Bordet e monitorimit t€ zhvillimit rajonal jané organet kryesore qé promovojné interesat e
rajoneve t€ zhvillimit dhe veprojné si njé organ i pérbashkét 1 njésive té€ vetéqgeverisjes vendore té
rajonit té€ zhvillimit. Bordet bashképunojné me autoritetet e pushtetit gendror dhe aktorét e tjeré



té pérfshiré né planifikimin, programimin dhe zbatimin e politikés rajonale, né pérputhje me
parimin e partneritetit.

2. Né pércaktimin e pérbérjes sé bordeve zbatohet parimi i partneritetit, duke siguruar praniné
e njésive t€ vetéqeverisjes vendore, té sektorit privat, té institucioneve kérkimore-shkencore, té
shoqérisé civile dhe medias.

3. Bordet e monitorimit té zhvillimit rajonal jané pérgjegjése pér hartimin dhe dakordésimin
pérpara pércjelljes pér miratim t€ planeve té zhvillimit rajonal dhe bashképunojné né pérgatitjen
e programit operacional pér zhvillimin rajonal.

4. Bordet e monitorimit té zhvillimit rajonal krijohen me vendim té organeve pérfagésuese té
njésive té vetéqeverisjes vendore. Pérbérja, organizimi, veprimtaria dhe procedurat e krijimit e té
funksionimit pércaktohen me vendim té Késhillit t¢ Ministrave.

5. Fondi Shqiptar i Zhvillimit, népérmjet strukturave té veta pérkatése né rajonet e zhvillimit,
siguron mbéshtetje teknike pér hartimin e dokumenteve té parashikuara né pikén 3 té kétij neni,
si dhe kryen rolin e sekretariatit té bordeve t€ monitorimit t€ zhvillimit rajonal.

Neni 19
Autoriteti menaxhues

1. Fondi Shgiptar i Zhvillimit ushtron funksionet e autoritetit menaxhues té programit
operacional né pérputhje me dispozitat e kétij ligji dhe rregullat e pércaktuara né programin
operacional pér zbatimin e masave/projekteve, qé synojné promovimin dhe zhvillimin e
géndrueshém shoqéror, ekonomik dhe kohezionin territorial.

2. Autoriteti menaxhues éshté pérgjegjés pér menaxhimin e programit operacional né
pérputhje me parimin e menaxhimit té géndrueshém financiar dhe pér arritjen e objektivave dhe
treguesve té matshém té tij.

3. Funksionet kryesore té autoritetit menaxhues jané si mé poshté:

a) t€ mbéshtesé punén e Komitetit Kombétar pér Zhvillimin Rajonal dhe Kohezionin, si dhe
t'i sigurojé informacionin qé ai kérkon pér t€ kryer detyrat e tij, vecanérisht té dhénat qé lidhen
me pérgatitjen dhe monitorimin e zbatimit té programit operacional né arritjen e objektivave té
tij, t€ dhénat financiare dhe té indikatoréve t€ tij;

b) té koordinojé dhe té kontribuojé né pérgatitjen e politikés sé zhvillimit rajonal dhe
kohezionit té€ Planit Kombétar pér Zhvillimin Rajonal dhe Kohezionit dhe té planeve rajonale té
zhvillimit rajonal;

¢) t€ koordinojé pérgatitjen dhe té menaxhojé zbatimin e programit operacional pér zhvillimin
rajonal, t€ zbatojé masat pérkatése té tij, si dhe té pércaktojé kriteret e vecanta té pérzgjedhjes né
thirrjet pér projekte;

G) té pérgatisé projekte, studime fizibiliteti, analiza né funksion t€ zbatimit té programit
operacional pér zhvillimin rajonal;

d) té€ koordinojé punén e strukturave rajonale té zhvillimit, té pérgatisé dhe té zbatojé masa qé
ofrojné ndihmé pér ndértimin e kapaciteteve pér té€ menaxhuar fondet dhe politikén e kohezionit
té Bashkimit Europian dhe té partneréve t€ tjeré té zhvillimit, té€ ofrojé shérbime késhillimi dhe té
ndihmojé né ndértimin e kapaciteteve pér pérgatitje projektesh, menaxhimin e tyre nga strukturat
rajonale t€ zhvillimit dhe aktorét e tjeré té zhvillimit;

dh) t€ kryejé, sipas rastit, menaxhimin dhe/ose zbatimin e programeve t€ pérbashkéta
rajonale, ndérrajonale dhe ndérkufitare (me mé shumé se njé pérfitues), nése ka njé marréveshjeje
bashképunimi dhe partneriteti pér kété qéllim, me partnerét e zhvillimit dhe financuesit né
pérputhje me parashikimet e legjislacionit né fuqi;

e) té krijojé dhe té pérditésojé bazén e té dhénave té zhvillimit rajonal né nivel kombétar, sipas
pércaktimeve té nenit 9 té kétij ligji. Hartimi, pérditésimi dhe mirémbajtja e bazés sé té dhénave
béhet né pérputhje me legjislacionin né fugi.



4. Autoriteti menaxhues mund t€ delegojé njé pjesé té funksioneve dhe té detyrave t€ tij te njé
ose mé shumé organe t€ ndérmjetme, té caktuara pérmes njé akti delegimi. Delegimi i
funksioneve dhe i detyrave, gjithashtu, siguron fondet e nevojshme pér organet e ndérmjetme qé
té kryejné funksionet e deleguara. Cdo delegim funksionesh dhe detyrash béhet né pérputhje me
legjislacionin né fuqi. Autoriteti menaxhues do té mbetet pérgjegjés pér té gjitha funksionet e
deleguara pérpara Komitetit Kombétar té Zhvillimit Rajonal.

5. Né rast té delegimit té njé pjese té€ funksioneve té tij, si¢ pércaktohet né pikén 4 té kétij
neni, autoriteti menaxhues mbikéqyr zbatimin e funksioneve té deleguara tek organet e
ndérmjetme.

0. Kostot operacionale pér menaxhimin dhe zbatimin e programit operacional, pércaktohen
né programin operacional né masén 7% té buxhetit té pérgjithshém té tij. Kéto kosto
operacionale mbulojné edhe kostot e organeve té ndérmjetme, né rast se pérfshihen né zbatimin
e funksioneve té caktuara.

7. Rregullat e detajuara pér organizimin dhe funksionimin e autoritetit menaxhues, duke
pérfshiré edhe funksionet zbatuese dhe mbikéqyrése, si dhe rregullat e pérgjithshme pér sistemin
e menaxhimit e té kontrollit t€ programit operacional té zhvillimit rajonal, miratohen me vendim
té Késhillit té Ministrave.

Neni 20
Organet e ndérmjetme

1. Autoriteti menaxhues i programit operacional té zhvillimit rajonal mund té caktojé njé apo
disa struktura me personalitet juridik publik né funksionin e organit té ndérmjetém pér zbatimin
e funksioneve té caktuara té tij né zbatimin e programit operacional té zhvillimit rajonal.

2. Marrédhénia ndérmjet autoritetit menaxhues dhe organit té ndérmjetém, té caktuar sipas
pikés 1 té kétij neni, rregullohet sipas legjislacionit né fuqi dhe formalizohet me njé marréveshje
delegimi, si¢ pércaktohet né nenin 21 té kétij ligji.

3. Rregullat e detajuara pér organizimin dhe funksionimin e organit t€ ndérmjetém, kriteret qé
duhet té plotésojné, ményra e pérzgjedhjes nga autoriteti menaxhues, si dhe sistemet pérkatése té
menaxhimit dhe té kontrollit pér zbatimin e funksioneve t€ deleguara t€ programit operacional
miratohen me vendim té Késhillit t&¢ Ministrave.

Neni 21
Marréveshja e delegimit

1. Kushtet dhe formati tip i marréveshjes sé delegimit miratohen nga Komiteti Kombétar 1
Zhvillimit Rajonal dhe né ¢do rast ajo pérmban té paktén:

a) pérshkrimin e funksioneve e t€ detyrave té deleguara;

b) strukturén e organizimit, e nevojshme pér té kryer funksionet dhe detyrat e deleguara;

c) kriteret pér té vlerésuar pérshtatshmériné e sistemit, q¢ do té mundésojé kryerjen e
funksioneve té deleguara, pérfshiré mjetet pér verifikimin e burimeve njerézore dhe té
kapaciteteve té nevojshme pér kryerjen e tyre;

G) procedurat e monitorimit e t€ raportimit pér funksionet dhe detyrat e deleguara;

d) procedurat pér menaxhimin e riskut dhe korrigjimin né rastet kur organi i ndérmjetém ka
déshtuar né kryerjen e kétyre funksioneve dhe té detyrave té deleguara sipas kétij ligji dhe
marréveshjes sé delegimit;

dh) masat qé merren né ményré qé t€ parandalohet, identifikohet, menaxhohet dhe
korrigjohet parregullsia e njé veprimi té caktuar té organit t€ ndérmjetém , si dhe masat qé
merren pér té garantuar rikuperimin e fondeve té shpenzuara né ményré té parregullt.

2. Organi i ndérmjetém nénshkruan njé marréveshje delegimi, sipas pércaktimit té kétij ligji,
vetém pasi té jeté provuar pérputhja me kriteret e delegimit, pérfshiré shmangien e konfliktit té
interesit, si¢ pércaktohet nga legjislacioni né fuqi pér parandalimin e konfliktit té interesave.

Neni 22
Pérfituesit e granteve nga fondi i zhvillimit rajonal

1. Pérfituesit e granteve nga fondi i zhvillimit rajonal duhet t'u pérkasin kategorive té
méposhtme:

a) autoritetit publik vendor;

b) autoritetit publik rajonal;

¢) autoritetit publik kombétar;

G) agjencisé publike (agjenci vendore, rajonale e kombétare té zhvillimit, agjenci mjedisore,
agjenci pér mbrojtjen e natyrés, agjenci energjetike, agjenci punésimi, agjenci/institucione té artit,
té kulturés dhe té trashégimisé kulturore etj.);

d) ofruesit publik t€ shérbimit t€ infrastrukturés (transporti publik, shoqéria e shérbimeve
(furnizimi me ujé, furnizimi me energji elektrike, trajtimit té ujérave té zeza, gazi, grumbullimi
dhe pérpunimi i mbeturinave etj.), aeroporti, porti, hekurudha etj.);

dh) grupeve té interesit, pérfshiré OJQ-té, organizatat ndérkombétare, sindikatat, fondacionet,
shoqgatat e vullnetaréve, klubet etj.;

e) institucioneve té arsimit té€ larté dhe institucioneve kérkimore-shkencore, pérfshiré
fakultetin universitar, kolegjin, institucionin kérkimor etj.;

¢) institucioneve arsimore vendore, pérgjegjése pér arsimin parauniversitar, qendrat
pérgjegjése pér shérbimet arsimore, qendrat trajnuese, institucionet e arsimit parauniversitar dhe
institucionet e arsimit e t€ formimit profesional;

f) shoqérive tregtare;

@) organizatave pér mbéshtetjen e biznesit (dhoma e tregtisé, dhoma e tregtisé dhe artizanatit,
gendra té inovacionit, grupimet e biznesit etj.).

2. Pérfituesit e granteve nga fondi i zhvillimit rajonal, né kuadér t€ masave dhe/ose thirtjeve
qé organizohen né pérputhje me pércaktimet e programit operacional, jané pérgjegjés pér
zbatimin e projektit pér té cilin kané pérfituar grantin, né pérputhje me parashikimet e kontratés
té nénshkruar me autoritetin menaxhues.

3. Pérfituesit kané pérgjegjésiné pér té garantuar zbatimin e projekteve/operacioneve, té
sigurojné qé shpenzimet jané kryer né funksion té zbatimit té projektit, né pérputhje me
aktivitetet dhe planin e projektit té pércaktuar né kontratén e nénshkruar me autoritetin
menaxhues.

4. Pérveg detyrimeve té tjera té pércaktuara né kontraté, pérfituesi duhet:

a) té pérgatis€ raporte financiare, té ruajé dhe té vendosé né dispozicion té gjithé
dokumentacionin shoqérues pér té verifikuar shpenzimet pér secilén prej periudhave té
raportimit, té€ pércaktuara pér projektin;

b) t€ mbajé pérgjegjési pér ¢do parregullsi né shpenzimet e raportuara;

c) té ndérmarré aktivitete pér informimin dhe komunikimin né pérputhje me kérkesat
pérkatése té€ programit pér komunikimin;

¢) t€ sigurojé géndrueshmériné e produkteve kryesore dhe té rezultateve té projektit.

5. Kriteret e pérgjithshme té pjesémarrjes sé pérfituesve do té pércaktohen né programin
operacional pér zhvillimin rajonal, ndérsa kriteret specifike té pérzgjedhjes sé pérfituesve
pércaktohen né thirrjet pérkatése pér propozime.

Neni 23
Monitorimi dhe vlerésimi

1. Komiteti Kombétar i Zhvillimit Rajonal, si¢ pércaktohet né nenin 17 té kétij ligji, kryen
funksionet e monitorimit pér zbatimin e politikés rajonale dhe programit operacional pér
zhvillimin rajonal.

2. Komiteti Kombétar i Zhvillimit Rajonal miraton rregullat dhe procedurat pér monitorimin
dhe vlerésimin e politikés rajonale dhe programit operacional pér zhvillimin rajonal.

3. Njé heré né vit, Komiteti Kombétar i Zhvillimit Rajonal rishikon zbatimin e programit
operacional pér zhvillimin rajonal dhe pérmbushjen e objektivave e té synimeve té pércaktuara né
té, bazuar né raportet vjetore dhe pérfundimtare té zbatimit t€ pérgatitura nga autoriteti
menaxhues.

4. Bazuar né parimin e pérqendrimit dhe té partneritetit, bordet e monitorimit té zhvillimit
rajonal, si¢ pércaktohen né nenin 18 té kétij ligji, monitorojné zbatimin e planeve rajonale té
zhvillimit rajonal.

5. Bordet rajonale té monitorimit ushtrojné kéto funksione né kuadér té€ monitorimit:

a) mbikéqyrin dhe monitorojné zbatimin e planit t€ zhvillimit rajonal pér rajonin pérkatés té
zhvillimit;

b) japin mendime pér programin operacional pér rajonin pérkatés té zhvillimit;

¢) kontribuojné né monitorimin e programit operacional pér rajonin pérkatés té zhvillimit;

) dorézojné raporte vietore pér punén e tyre né Komitetin Kombétar t€ Zhvillimit Rajonal.

KREU V
DISPOZITAT KALIMTARE DHE PERFUNDIMTARE

Neni 24
Dispozitat kalimtare

1. Programet dhe projektet e investimeve, € zbatohen aktualisht né Republikén e Shqipérisé
dhe qé jané té financuara si nénprograme té zhvillimit rajonal, integrohen plotésisht né
programin operacional né pérputhje me parashikimet sipas marréveshjeve té financimit té
nénshkruara.

2. Agjencité pérgjegjése, qé kryejné funksione zbatimi né drejtim té zhvillimit rajonal, do té
vazhdojné té kryejné funksionet e ngarkuara deri né krijimin dhe funksionimin e ploté té
Komitetit e té¢ bordeve dhe miratimit t€ dokumenteve t€ planifikimit e t€ programimit té
zhvillimit rajonal, si¢ pércaktohet né kété ligj.

Neni 25
Aktet nénligjore

1. Ngarkohet Késhilli i Ministrave qé brenda 3 (tre) muajve nga data e hyrjes né fuqi té kétij
ligji té nxjerré aktet nénligjore né zbatim té neneve 4, pika 4; 8, pika 2; 11, pika 8; 12, pika 5; 13,
pika 8; 17, pika 4; dhe 18, pika 4, té kétij ligji.

2. Ngarkohet Késhilli i Ministrave qé brenda 6 (gjashté) muajve nga data e hyrjes né fuqi té
kétij ligji té nxjerré aktet nénligjore né zbatim té neneve 11, pika 7; 12, pika 4; 19, pika 7; dhe 20,
pika 3, té kétij ligji.

3. Ngarkohet Késhilli i Ministrave qé brenda 9 (nént€) muajve nga data e hyrjes né fuqi té kétij
ligji té nxjerré aktet nénligjore né zbatim té neneve 9, pika 3; 13, pika 7; dhe 15, pika 7, té kétij
ligji.

Neni 26
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETAR
Gramoz Ruci
Miratuar né datén 29.7.2020.

